
বুক রিভিউ: ক্রাচের কর্নেল 
২১ জুলাই, ১৯৭৬। ভোর ৪:০১ মিনিট।
একটি ইতিহাসের সমাপ্তি। একটি সদা ঘূর্ণায়মান নক্ষত্রের চ্যুতি। নিভে যায় হাজার দেশপ্রেমিকের মতো কর্নেল তাহেরের জীবনও। এই বাংলাদেশ একটু আলাদা, একটু ব্যতিক্রম। এই বাংলাদেশ তার সূর্য সন্তানদের প্রকৃত সম্মান দিতে পারেনি, পারেনি রক্ষা করতে তাদের জীবন।
অ্যাডভেঞ্জার প্রিয় আর অসম্ভব স্বপ্নচারী কর্নেল তাহের মৃত্যুর আগ পর্যন্ত লড়ে গেছেন সমতার জন্য, শ্রেণি বৈষম্য দূর করার জন্য আর সৈনিক অফিসারের দূরত্ব কমানোর জন্য।তার স্বপ্ন ছিল সমাজতান্ত্রিক ধারায় বাংলাদেশকে গড়ে তুলবেন। যে সমাজে সকলের সমমর্যাদা থাকবে আর থাকবে প্রবল দেশপ্রেম। তিনি বিশ্বাস করতেন সবাইকে। কিন্তু সেই বিশ্বাসের চরম মূল্য চুকাতে হয় ফাঁসিতে ঝুলে।

ছোট বেলা থেকে অত্যন্ত ডানপিটে স্বভাবের তাহের তার অন্যান্য ভাই বোনদের নিয়ে ছোট থেকেই নিজেকে গড়তে শুরু করেন। পাকিস্তানের শিকল থেকে বের হয়ে নতুন ধারায় দেশকে গড়ার ইচ্ছে ছিল তার। আর এজন্য তিনি চেয়েছিলেন ভিয়েতনাম যুদ্ধ কিংবা কিউবার মতো বিপ্লব। যার জন্য প্রয়োজন সামরিক জ্ঞান। যোগ দেন পাকিস্তান সামরিক বাহিনীতে আর ভিতরে ভিতরে স্বপ্নের ডালপালা মেলতে শুরু করেন। তার সঙ্গী হয় তার ভাই ইউসুফ, আনোয়ার, বেলাল, বাহার, সাইদ আর দুই বোন জুলি ও ডলি।ছুটি পেলে বাড়ি এসে সবাইকে প্রশিক্ষণ দিতে থাকেন এবং বিভিন্ন রাজনৈতিক বিষয় নিয়ে আলোচনা করতে থাকেন। তার পরিবারটা ছিল একটা রাজনৈতিক ক্ষেত্র। আর সেখানে নতুন সদস্য হয়ে আসেন লুৎফা।তাহেরের সদ্য বিবাহিতা স্ত্রী।
পাকিস্তানে থাকাকালীন যুদ্ধ শুরু হয়। প্রবল দেশপ্রেম আর নিজের লালিত স্বপ্নকে বাস্তবায়িত করার জন্যে এক কণ্টকাকীর্ণ পথ পাড়ি দিয়ে পালিয়ে ভারতে প্রবেশ করেন। দায়িত্ব গ্রহণ করেন ১১ নম্বর সেক্টরের।
আরও পড়ুনঃ একজন কমলালেবু রিভিউ PDF | শাহাদুজ্জামান
যুদ্ধে একটি পা হারানো এই বীর যোদ্ধা দেশ স্বাধীনের পর ক্রাচে ভর দিয়ে দেশে প্রবেশ করেন।
তারপর শুরু হয় তার নতুন যুদ্ধ। এক পা নিয়ে তার নিরন্তর ছুটে চলা। পৃথিবীর সব কোলাহল থেমে গেলেও তিনি সচল। কারণ সদ্য স্বাধীন দেশ দুর্নীতি,চোরাচালান, মজুদদার আর অবৈধ অস্ত্রের ঝনঝনানিতে দিশেহারা। বঙ্গবন্ধু শেখ মুজিবুর রহমান তার জীবন দিয়ে চেষ্টা করেও এদেশের মানুষের মন ভরাতে পারেননি।

১৫ আগস্টে পৃথিবীর ইতিহাসে নৃশংস হত্যাকাণ্ডের মাধ্যমে দেশে অভ্যুত্থান ঘটে। ক্ষমতা দখল করে খন্দকার মোশতাক। দ্বিতীয় অভ্যুত্থান ঘটে কিছু দিন পরই। মেজর খালেদ মোশাররফ মোশতাককে পতন ঘটান। যাবার আগে ৩ নভেম্বর জাতীয় চার নেতার রক্তে বাংলাদেশকে ভাসিয়ে দেয় মোশতাক।
সবকিছু পর্যবেক্ষণ করছিলেন তাহের। তিনি তখন জাসদের সাথে সক্রিয় রাজনীতিতে আছেন। চেষ্টায় আছেন দেশে বিপ্লব ঘটানোর। খালেদ মোশাররফ মেজর জিয়াকে বন্দি করলে তাহের তাকে উদ্ধারের চিন্তা করেন একই সাথে তাদের সৈনিক বিপ্লব সফল করার জন্য পরিকল্পনা করেন।
৭ নভেম্বর কর্নেল তাহেরের নেতৃত্বে ভারতবর্ষের ইতিহাসে দ্বিতীয় সৈনিক বিপ্লব হয়।সৈনিকেরা জিয়াকে উদ্ধার করেন এবং রাষ্ট্রীয় কাঠামোর নিয়ন্ত্রণ নেয়।
আরও পড়ুনঃ মামলার সাক্ষী ময়না পাখি রিভিউ PDF শাহাদুজ্জামান

এরপরই আসে নতুন পট পরিবর্তন। মুক্তিযুদ্ধের সময় থেকে যে জিয়াউর রহমানকে তাহের সম্মান, সমর্থন দিয়েছেন, যে জিয়াকে বিশ্বাস করে আস্থা রেখেছেন, সর্বোপরি যে জিয়াকে বন্দিদশা থেকে মুক্ত করে নতুন জীবন দিয়েছেন, সেই জিয়াউর রহমান ক্ষমতার শিখরে গিয়ে পুতুল রাষ্ট্রপতি বিচারপতি সাত্তারকে দিয়ে একটি প্রহসনের সামরিক ট্রাইবুনাল গঠন করে তাহেরসহ জাসদের নেতাদের বিরুদ্ধে অভিযোগ গঠন করে রুদ্ধদ্বার বিচার করেন। বিচারে বিভিন্ন মেয়াদে সাজা হয় অনেকের, কেউ মুক্তি পায়।কিন্তু ফাঁসির রায় হয় তাহেরের।
এখানে জিয়ার বিশ্বাসঘাতকতা তাহেরকে মৃত্যুর পথে ঠেলে দেয়। কেননা তাহেরের বিপ্লবে জিয়ার সমর্থন ছিল। কিন্তু সময় সবকিছু ভোজবাজির মতো পাল্টে দেয়।
কর্নেল তাহের মৃত্যুর আগ পর্যন্ত স্বাভাবিক ছিলেন। তিনি সবাইকে সান্ত্বনা দেন। নতুন করে আন্দোলন চালিয়ে যাবার হুকুম দেন।মৃত্যুর আগ মুহুর্তে নিজেকে পরিপাটি করে তোলেন। আম খান। ফাঁসির মঞ্চে দাঁড়িয়ে কবিতা আবৃত্তি করে শোনান উপস্থিত সবাইকে। তারপর ঝুলে পড়েন দড়িতে। তার সাথে সাথে ঝুলে পড়ে একটা ইতিহাস, একটা অধ্যায়।
আরও পড়ুনঃ অরণ্য বহ্নি উপন্যাস PDF তারাশঙ্কর বন্দ্যোপাধ্যায়

লেখক শাহাদুজ্জামান ক্রাচের কর্নেল -কে ঐতিহাসিক উপন্যাস হিসেবে আখ্যা দিয়েছেন। ঘটনার প্রয়োজনে কিছুটা আবেগপ্রবণ এবং অত্যুক্তি থাকলেও উপন্যাসের নায়কের কৃতিত্ব লেশমাত্র কমে না। বিভিন্ন ব্যক্তির সাক্ষাৎকার এবং গুরুত্বপূর্ণ বই ও ডকুমেন্ট থেকে লেখক তথ্য সংগ্রহ করেছেন। একজন দেশপ্রেমিক স্বপ্নবাজ মানুষের চরিত্র তুলে ধরেছেন স্বচ্ছ জলে।
কর্নেল তাহের তার বিদায়বেলায় বলেছিলেন তার স্বপ্নের বাংলাদেশ তার দেশের মানুষ ঠিকই একদিন গড়ে তুলবে। তার স্বপ্ন সত্যি হয়েছে কি?
রিভিউ বাই : মোস্তফা জামান।

